Мамандармен кездесу
               2025 жылғы 24 қаңтарда Қазақстан Республикасындағы Адам құқықтары жөніндегі Уәкілдің өңірлік өкілі А.Байдуллинаның бастамасымен, Ақтөбе облысы бойынша Бала құқықтары жөніндегі Уәкіл Н.Төлеуовамен және «Ақтөбе облысының білім басқармасы» мемлекеттік мекемесімен бірлесіп, Ақтөбе қаласы мектептерінің 9 – 11 сынып оқушыларына арналған іс – шара өткізілді.
             Дәріс «Бала құқықтарын қорғау саласындағы Қазақстан Республикасындағы адам құқықтары жөніндегі Уәкілдің өңірлік өкілі мен Ақтөбе облысы бойынша Бала құқықтары жөніндегі Уәкілдің өзара іс – қимылы» тақырыбына арналды.
            Іс – шара барысында балалардың құқықтарына, оларды қорғаудың негізгі тетіктеріне, сондай ақ кәмелетке толмағандардың құқықтарын қамтамасыз ету мен сақтаудағы уәкілетті органдардың рөліне арналған дәріс берілді.
           Сонымен қатар 2024 жылғы жұмыс қорытындыларына ерекше назар аударылды. Өңірлік Омбудсмендер Ақтөбе облысында қаралған өтініштердің және балалардың құқықтарын қорғаудың сәтті жағдайларының нақты мысалдарымен бөлісті.
          Кездесу интерактивті түрде өтті: оқушылар сұрақтар қойып, проблемаларға өз көзқарастарымен бөлісті және талқылауға белсенді қатысты.

